
O‘ZBEKISTON QISHLOQ 
XO‘JALIGIDA OSIYOCHA 
ISHLAB CHIQARISH
USULIGA ASOS SOLINISHI 
Abdulla Abduqodirov
Iqtisod fanlari nomzodi,
O‘zbekiston Respublikasi Prezidenti
huzuridagi Strategik islohotlar agentligi
direktorining birinchi o‘rinbosari

Annotatsiya: Mazkur maqolada O‘zbekiston qishloq xo‘jaligida Osiyocha ishlab chiqarish usulining shakllanishi va rivojla-
nishi masalalari tahlil qilinadi. Osiyocha ishlab chiqarish usuli – qadimiy zamonlardan boshlab O‘zbekiston hududida keng 
tarqalgan ijtimoiy-iqtisodiy tizim bo‘lib, u yer egaligi, suv resurslari va agrar munosabatlar asosida shakllangan. Maqolada 
ushbu ishlab chiqarish usulining xususiyatlari, qishloq xo‘jaligida qo‘llanilgan usullar va texnologiyalar, shuningdek, uning 
bugungi kunda O‘zbekiston qishloq xo‘jaligidagi ahamiyati va ta’siri ko‘rib chiqiladi.

Kalit so‘zlar: Osiyocha ishlab chiqarish usuli; qishloq xo‘jaligi iqtisodiyoti; fermer-dehqon xo‘jaliklari; transaksion hara-
jatlar; yerdan foydalanish samarasi.
Abstract: This article analyzes the formation and development of the Asian production method in Uzbekistan's agriculture. 
The Asian method of production is a socio-economic system that has been widespread in Uzbekistan since ancient times 
and was formed on the basis of land ownership, water resources and agrarian relations. The article examines the features 
of this production method, the methods and technologies used in agriculture, as well as its importance and impact on the 
agriculture of Uzbekistan today.

Key words: Asian production method; agricultural economy; farms; transaction costs; land use efficiency.
Аннотация: В данной статье анализируется становление и развитие азиатского метода производства в сель-
ском хозяйстве Узбекистана. Азиатский способ производства — социально-экономическая система, широко рас-
пространенная в Узбекистане с древнейших времен и сформировавшаяся на основе землевладения, водных 
ресурсов и аграрных отношений. В статье рассматриваются особенности этого способа производства, методы и 
технологии, используемые в сельском хозяйстве, а также его значение и влияние на сельское хозяйство Узбеки-
стана сегодня.

Ключевые слова: Азиатский метод производства; сельскохозяйственная экономика; фермы; транзакционные 
издержки; эффективность землепользования.

K I R I S H
Tariximizni ilk mustaqillik yillarini o‘rgangan izlanuvchi bir muhim holatga e’tibor beradi: birinchi besh yillik 

davomida eng ko‘p qabul qilingan qarorlar (tashkiliy-ma’muriy masalalardan tashqari) qishloq xo‘jaligi va tadbir-
korlikni rivojlantirishga oid bo‘lgan. Bu holat mantiqiy asosga ega: Osiyo mamlakatlarining ko‘pchiligida bo‘lgani 
kabi O‘zbekiston jamiyati va iqtisodiyotida azaldan  qishloq aholisining va qishloq xo‘jaligining o‘rni katta bo‘lgan. 
Arab mutafakkiri, deb tanilgan Ibn Xoldunning (1332–1405)1 ta’kidlashicha, qishloq xo‘jaligi kishilik jamiyatining 
rivojlanish darajasi tarixiy jarayon ma’nosi va mazmunini belgilaydigan omil bo‘lib, uning rivojlanishi, “zarur” va 
“zarur bo‘lmagan” buyumlar bilan fuqarolarni ta’minlash talabi, eng avvalo, shahar aholisining zichligiga bog‘liq. 
Jamiyatda shaharlar ko‘proq rivojlangan bo‘lib, ular mamlakat hayotida asosiy rol o‘ynasa, unda “zarur” va 
“zarur bo‘lmagan” buyumlar yetarli bo‘ladi; bunda: birinchisining ahamiyati va hajmi pasayib boradi, ikkinchis-
iniki esa, aksincha o‘sib boradi. Ilk mustaqillik yillarida O‘zbekiston qishloq xo‘jaligida aynan zarur buyumlar 
ahamiyati katta edi va qishloqda bevosita zarur bo‘lmagan buyumlar deyarli yo‘q edi. Ana shu zarur buyumlar 
miqdori va ichki tuzilishi mamlakat xalqini ochlikdan saqlashning yagona najoti hisoblangan.

1	 Alidjanova, Lazizakhon Abbasovna. “Questions of religion and society in the works of Ibn Khaldun”, The Light of Islam: Vol. 2020 (1). 
p. 2-8. URL: https://uzjournals.edu.uz/iiau/vol2020/iss1/5  

M A V Z U G A  O I D  A D A B I Y O T L A R  S H A R H I
Butun XX asr davomida Osiyocha ishlab chiqarish usuli haqidagi munozaralar Yevropa va Osiyo mintaqa-

laridagi mutafakkirlar “johillik”, “qoloqlik”, “vahshiylik” kabi sifatlarga urg‘u berganlar 2. 
Bu masalada G.V.Plexanov3 ham muntazam ravishda izlanishlar olib borib, Osiyocha ishlab chiqarish 

usulini feodalistik ishlab chiqarish uslublaridan biri, deb talqin qilgan. Bu mavzu R.Foksning4 asarlarida ham 
asoslangan bo‘lib, unda R.Foks 3 muhim xislatni e’tirof etdi: “Birinchi va eng muhimi, yerga xususiy mulk-
chilikning yo‘qligi. Umuman, hamma joyda bo‘lmasa-da, Sharqda hukmdor davlatdagi barcha yerlarning egasi 
hisoblanadi. Ijara unga yerdan olingan mahsulot bilan to‘lanadi va ko‘plab amaldorlar tomonidan qat’i belgi
langan qonun va qoidalarga muvofiq undiriladi. Ikkinchidan, bu iqtisodiy tizimning negizi qishloq jamiyati ichida 
dehqonchilik va hunarmandchilikning yaqindan integratsiyalashuvidir... Uchinchidan, suv ta’minoti qishloq 
xo‘jaligining asosiy tarmog‘i hisoblangan sharqiy mamlakatlarda barcha jamoat ishlari – sug‘orish, kanallar, 
aloqa yo‘llari va hokazolar davlat qo‘lida bo‘lishi muqarrar”. Ya’ni, R.Foks ishlab chiqarishning Osiyo modeli 
yuzaga kelishida yerga egalik huquqi bo‘lmaganligi ma’lum ma’noda suv resurslari tanqisligining yuridik hosilasi 
deb qarasa ham, aynan dehqonchilik va hunarmandchilikning yaqindan integratsiyalashuvini belgilovchi omil 
sifatida e’tirof etadi. 

O‘zbekistonda sobiq ittifoq davrida sug‘oriladigan yer maydonlarining ochilishi va ularga suv yetkazib ber-
ishda markazlashtirilgan davlatning roli (asosiy g‘oyani ishlab chiqish, iqtisodiy asoslash, texnik yechim loy-
ihasini yaratish, investitsiyalar ajratish va nihoyat, amalga oshirish sohalarida) katta bo‘lgan5. 1973–1993-yil-
larda O‘rta Osiyo irrigatsiya ilmiy tadqiqot institutini boshqargan, keyinchalik O‘zbekiston Respublikasi suv 
xo‘jaligi vazirligida rahbar lavozimlarda ishlagan professor V.A.Duxovniyning 400 dan ortiq ilmiy ishlari va 17 ta 
monografiyasida ham qishloq xo‘jaligi boshqaruviga suv muammolarining ta’siri haqida batafsil aytib o‘tilgan6. 

Professor T.Yu.Lesnikning aytishicha, 1924-yilda O‘zbekiston sobiq ittifoq tuzilishi bilanoq Suv ishlari bosh-
qarmasi tuzilgan va 1928 yilda “Yer va suv islohoti” haqidagi Dekret davlatning suv xo‘jaligiga bo‘lgan muno
sabatini uzil-kesil aniqlab bergan7. Qisqa qilib aytganda, o‘sha paytda O‘rta Osiyo mamlakatlari sharoitida suv 
resurslarining roli va ularning taqsimoti hududdagi mamlakatlarning kelajagiga qanday ta’sir qilishi O‘zbekiston 
olimlari va ma’muriy rahbarlari tomonidan qabul qilingan aksioma edi. Aynan shu faktor davlatning qishloq 
xo‘jaligi iqtisodiy subyektlari faoliyatiga keng aralashishiga va mamlakatda Osiyocha ishlab chiqarish usuli 
shakllanishiga asos bo‘ldi. Ishlab chiqarish vositalari butunlay davlat mulki bo‘lib, u yerda individlar mehnatidan 
foydalanib, ularning mehnatiga ishchi kuchi imkoniyatlarini qayta tiklash uchun yetarli miqdordagina haq 
to‘lanib, mehnat natijalari ham undagi ishchi kuchi qiymatidan birmuncha yuqori bo‘lgan qo‘shilgan qiymat bilan 
to‘la miqdorda davlat tomonidan taqsimlanar va qayta taqsimlanar edi.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usul

lardan foydalanildi. O‘zbekiston qishloq xo‘jaligida Osiyocha ishlab chiqarish usulining ta’siri tendensiyalarini 
o‘rganishda umumiylikdan individuallikka va aksincha tartibda deduksion yoki induksion usullardan foydala-
nish samara bersa, abstrakt-mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil 
jarayonida ana shu ilmiy tadqiqot usullaridan, xususan, kuzatish, umumlashtirish, guruhlash, taqqoslash, tahlil 
qilishda esa sintez va tahlil usullarini keng foydalanildi.

T A H L I L  V A  N A T I J A L A R
Qishloq xo‘jaligida ijara munosabatlari asosida yerdan foydalanish huquqini rivojlantirish eng katta ikki 

muhim masalani hal qilishga sharoit yaratib berdi: qishloq xo‘jaligining barqaror rivojlanishi oziq-ovqat yetish-
movchiligiga yo‘l qo‘ymadi hamda qishloq xo‘jaligida, fermerlarda davlat buyurtmasi va o‘z ehtiyojidan ortgan 
dastlabki qo‘shimcha mahsulotlar paydo bo‘ldi, ya’ni qishloq xo‘jaligiga bozor munosabatlari qisman bo‘lsa-da, 
kirib keldi. 

Qishloqda iqtisodiy munosabatlarning yangi bosqichiga o‘tilishiga barcha sharoitlar yuzaga kelayotgandek 
edi. Bu bosqichning mazmuni - qishloq xo‘jaligidagi asosiy aktivlarning bozor munosabatlari, ya’ni qo‘shimcha 

2	 В.Н.Никифоров: “Восток и всемирная история”. АН СССР, Институт Востоковедения. “Наука”, 1977 й. 34-бет. https://studfile.
net

3	 Г.В.Плеханов, III том. “Марксизмнинг асосий масалалари”, 1957 йил. 165-бет.
4	 Р.Фокс “Маркс ва Энгельснинг Осиё ишлаб чиқариш услубига муносабатлари ва уларнинг манбалари”, 56-бет
5	 С.Тулеукулов: “Социалистик ўзгаришлар ва Ўзбекистонда суғориладиган ерлар ривожланиши (1917-1965 йиллар)” тарих 

фанлари доктори диссертацияси, 1983 йил, https://www.dissercat.com/content/sotsialisticheskoe-preobrazovanie-i-razvitie-
oroshaemogo-zemledeliya-uzbekistana-1917-1965-g.  

6	 В.А.Духовний: http://www.sic.icwc-aral.uz 
7	 Т.Ю.Лесник. История развития мелиоративных систем агроландшафтов Сурхандарьинской области республики Узбекистан. 

http://www.cawater-info.net/bk/improvement-irrigated-agriculture/files/nasrulin-et-al.pdf, 51-бет.

foyda olishning manbaiga aylanishi va bu aktivlarga foyda keltirish negizi sifatida investitsiyalarning jalb qilinishi 
edi. Lekin  o‘tgan tarixda haddan tashqari markazlashgan hokimiyat O‘zbekiston qishloq xo‘jaligida Osiyocha 
ishlab chiqarish usulining asosiy elementlari o‘rnatilishiga olib kelib investitsiyalar hajmini keskin chegaraladi, 
chunki:

- asosiy ishlab chiqarish vositasi – yer hanuzgacha davlat tasarrufida qolib, undan foydalanish huquqi 
vaqtincha va aniq bo‘lmagan shartlar asosida ishlab chiqaruvchilarga berilar edi;

- ishlab chiqaruvchilar yerni saqlash va uning sifatini oshirish uchun sarflangan xarajatlarini to‘la hisoblab, 
uni isbotlab, bu xarajatlarini yer egalariga kompensatsiya qilish uchun davlat institutlariga ko‘rsatib bera olmas 
edilar, transaksion xarajatlarni aniqlash, ularni hisobini yuritish atrofida bozor munosabatlari yuzaga kelmagan 
edi. 

- yerga ijara haqi pul qiymatida o‘rnatilgan bo‘lmasa-da (ijara haqi yo‘q edi, yerdan dehqonlar “tekin”ga 
foydalanar edi), dehqonlar bilan hosil bo‘yicha to‘lovlar qisman natural ayirboshlash orqali amalga oshirilar 
edi. Dehqonga moddiy-texnika xizmatlari, o‘g‘itlar va ma’lum miqdorda pul-kredit resurslari bo‘lajak hosilning 
umumiy pul hajmidan kelib chiqib, uning 50% miqdorigacha avvaldan ajratilib, bahor va yoz oylarida berilar edi. 
Ammo katta inflyatsiya ortidan qishloq xo‘jaligida ishlatiladigan yoqilg‘i-moy, kimyoviy moddalar va o‘g‘itlarning 
narxi birdaniga hosil bo‘lgan katta talab tufayli yil davomida uzluksiz ortib borar edi. 

- Shu bilan birga, qishloq xo‘jalik mahsulotlariga yil davomida davlat xarid narxlari bir marotaba belgilanar 
va juda kam hollarda qayta ko‘rib chiqilar edi. Oqibatda ana shu 50% deb belgilangan tovar-moddiy boyliklar 
qiymati kuzga borib hosil qiymatining aksariyatini tashkil etardi. Dehqonlar yetishtirgan hosilining katta qismini 
avans tarzida olingan va hosil yetishtirish uchun zarur bo‘lgan moddiy-texnika, o‘g‘it va yoqilg‘i resurslari qiy-
matini qoplash uchun davlat tashkilotlariga natural tarzda qaytarib berar edilar;

- ishlab chiqarish vositasi markaziy hokimiyat vakili tomonidan turli asosli/asossiz, muhimi obyektiv o‘lcham 
va mezonlarga ega bo‘lmagan sabablar bilan har qanday vaqtda tortib olinishi mumkin edi va sud organlari 
bunday nizolarni doimo hokimiyat vakili hisobiga hal qilar edilar. Bunday huquqsizlik sharoitida yerdan foyda-
lanish huquqining o‘zi bozor munosabatlari elementi bo‘la olmas va yerga investitsiya kiritish motivatsiyasi va 
sharoitlarini butunlay bekor qilar edi;

- yerga ishlov berishda dehqon-fermer birinchi navbatda oila a’zolari va yaqin qarindosh, qo‘shnilari 
mehnatidan foydalanar edi. Bu mehnat natijalari yaxshi bo‘lishiga sharoit yaratib, qishloq xo‘jaligi ko‘lami ken-
gayishiga to‘siq ham bo‘lar edi, chunki katta miqdorda mexanizatsiya kuchisiz katta yer maydonlarini tezda va 
sifatli qayta ishlashga imkoniyat bo‘lmas edi. Yerga va mehnat natijalariga to‘la ega bo‘lmagan fermer-dehqon 
mashina va mexanizmlarni qo‘llashda chegaralangan imkoniyatlarga ega edi. Dehqonlar bu natural ayirbosh-
lash girdobidan mustaqil chiqib keta olmasdilar va yerga xuddi feodalga bog‘langan kabi bog‘lanib qolgan 
edilar. Bu bog‘liqlikning asosida 3 ta shart turar edi:

a) yer faqatgina davlat uchun kerakli bo‘lgan mahsulot (asosan paxta, bug‘doy, sholi, chorva) yetishtirib 
berish shartlari bilan berilar edi. Agar xo‘jalik davlat buyurtmasidan ma’lum bir sabablar tufayli bosh tortsa 
(rentabellik yo‘qligi, yerga ishlab berishga iqtisodiy, jismoniy imkoniyati yo‘qligi), undan yer tortib olinardi. Butun 
daromadi, turmushi yerdan olinadigan hosilga qarab qolgan oilalar uchun bu yo‘l qo‘yib bo‘lmaydigan holat edi; 

b) ko‘pgina qishloq aholisi va oilalari uchun yer nafaqat davlat buyurtmasini bajarib daromad topish, balki 
o‘z birlamchi turmush ehtiyojlarini qondirish uchun yagona daromad manbai edi. Shuning uchun ham ko‘p fer-
merlar o‘z shaxsiy mulklarini garovga qo‘yib bo‘lsa-da davlat buyurtmasini bajarishga harakat qilar edilar;

c) kelasi yil hosilidan umid qilish qarzga botgan fermerlar uchun yerni saqlab qolishning yagona imkoniyati 
edi;

- yerga qanday va nima maqsadda ishlov berish, qanday foydalanish masalalarida fermerlar-dehqonlar 
erkin emas edi. Yer davlat uchun kerakli va ichki-dunyo bozorida katta likvidlilik darajasiga ega bo‘lgan mah-
sulotlarni ishlab chiqarishga ishlatilgan holdagina davlat va fermer-dehqon o‘rtasida yerning samarasi haqida 
nizo tug‘ilmas edi;

- yerning sifatini saqlash, unga minimal miqdorlarda bo‘lsa-da, agrotexnika qoidalari bilan ishlov berish 
uchun dehqon-fermer hanuzgacha to‘liq davlat taqsimotida bo‘lgan agrokimyo va mashina-traktor korxonalari 
bilan muloqotga kirishi kerak edi;

- dehqonlar qishloq xo‘jalik mahsulotlariga narxlar belgilashdagi xatolar, hamda shahar va qishloq mah-
sulotlari o‘rtasidagi narxlar qaychilari tufayli yerni tashlab ketish imkoniyatlari chegaralangan edi, chunki yer 
nafaqat ishlab chiqarish vositasi, balki hayot tarzi, oilaviy ahillik manbai ham edi. 

Yuqorida ko‘rsatilgan barcha faktorlar jamlanmasi yerdagi neofeodal munosabatlar o‘z-o‘zini takror ishlab 
chiqarishga cheksiz manba yaratgan. 

Mustaqililk yillarida esa, yerga bo‘lgan huquqiy munosabatlarning rudimentar holda qolib ketishi, hokimlar 
almashganda fermerlar bilan bo‘lgan barcha shartnomalarning mohiyatini qayta ko‘rib chiqish amaliyot-
lari hamma yaxshi boshlangan ishlarni salbiy natijaga olib keldi. Mulkchilik shaklidagi mavhumlik bu sohada 
keskin to‘siq bo‘la boshladi. Davlat yakkahokimligi qishloq xo‘jalik korxonalari bilan bo‘lgan shartnomalar har 

bir ma’muriy o‘zgarish sharoitida qayta ko‘rib chiqilishiga sharoit yaratib berar edi (hokim o‘zgarsa bas). Yerni 
almashib ekish, yerga ishlov berish, mirishkorlik va melioratsiya tadbirlarini amalga oshirish juda katta mashaq
qatli va uzoq muddatda samara beruvchi omillar hisoblanadi. Agar yerdan foydalanish huquqi mavhum bo‘lsa, 
hech kim yerga ko‘p yillik mehnatga asoslangan, lekin zarur bo‘lgan kuchni va mehrni sarflamaydi. Chunki 
bunday holatda iqtisodiy stimul mavjud bo‘lmaydi. Yerga ishlov berishda keyingi bosqichga chiqish teng huquqlik 
fermerlar uyushmalari yoki ma’lum mahsulotni qayta ishlashda bir nechta texnologik jarayonlarni qoplovchi 
qishloq xo‘jalik aglomeratsiyalari barpo bo‘lishini taqozo etar edi. Fermerlar texnik, iqtisodiy va mehnat resurs-
lari imkoniyatlarini yerga bo‘lgan mulk huquqi asosidagina birlashtirishlari, ularni bozor instrumentlariga aylanti-
rishlari mumkin edi. Ular yirik xo‘jaliklarga birlasha olganida edi, hozirgi klasterlarga o‘xshab mamlakat iqtisodi-
yotining asosiy drayverlaridan biriga aylangan bo‘lar edilar.

Xususan, 1991-yili O‘zbekiston qishloq xo‘jaligida deyarli faqat “zarur” bo‘lgan ishlab chiqarish mahsulotlari 
mavjud edi. Strategik xom-ashyo hisoblangan paxta 5 mln tonna atrofida, g‘alla esa 940 ming tonna miqdorida 
yetishtirilar edi.8 Lekin mehnat unumdorligi juda past va paxtadan sentneridan 17 tonna, g‘alladan esa 20 tonna 
hosildorlik olinar edi9. Qishloqda umumiy aholining 58% dan ortig‘i yashab, qishloq xo‘jaligida umumiy mehnat 
resurslarining 41% dan ortiq qismi band edi. 2011–2012-yillarga kelibgina ro‘yxatga olingan qishloq aholisining 
tabiiy o‘sish sur’atlari shahar aholisining tabiiy o‘sish sur’atlaridan birmuncha ortiq bo‘lgani uchun qishloq va 
shahar aholisi o‘rtasidagi nisbat deyarli o‘zgarishsiz qoldi(1-rasm). 

1-rasm. 2010-2023 yillarda asosiy demografik ko‘rsatkichlarning o‘zgarishi.

2011 yildan 2023 yilgacha qishloq va shahar aholisi o‘rtasidagi nisbat 48,8-49,0% tashkil etib, mo‘tadil 
ravishda qolmoqda. Ushbu ko‘rsatkichlar tabiiy-ki, norasmiy va kunlik-mavsumiy migratsiyani o‘z ichiga olmaydi. 

Yuqoridagi faktorlar qishloqdagi aholining yashash sharoitiga, qishloqdagi ishlab chiqarishning samarador-
ligini oshirishga katta e’tibor zaruratini taqozo etgan. Mustaqillikning dastlabki yillarida bunday e’tibor o‘rinli ham 
bo‘lgan, xususan, yetishtirilgan paxta, don hosilini yig‘ib, davlat zaxiralariga olish, chorva mollarini yetishtirish 
va bozor talabiga nisbatan adolatli narxlarni belgilashga qattiq urg‘u berilgan10.

Dehqon (fermer) xo‘jaliklari faoliyatiga ko‘mak berish va davlat tomonidan tadbirkorlik faoliyatini qo‘llash, 
yerga bo‘lgan umumxalq sotsialistik egalik huquqi konsepsiyasiga qarshi o‘laroq, davlat va dehqon (fermerlar) 
o‘rtasidagi yer munosabatlarini ilk bor bozor mexanizmiga o‘tkazish11 davlat siyosatining tarkibiy qismiga 
aylangan edi. Tarixda birinchi marta davlat bilan dehqon o‘rtasida (fermer xo‘jaligi, deb atalgan yuridik atama 

8	 https://www.gazeta.uz   
9	 Ўзбекистон Республикаси Вазирлар Маҳкамасининг қарори , 10.09.1993 йилдаги 450-сон. https://lex.uz  
10	 https://nrm.uz/contentf?doc=67396_1992_g. 
11	 Ўзбекистон Республикаси Президентининг Фармони. 29.11.1991 й., №ПФ-295: https://lex.uz/ru/docs/233867?ONDATE=29.11.1

991%2000 

2010–2023-yillarda asosiy demografik ko‘rsatkichlarning o‘zgarishi

Doimiy aholi soni (jami)

Manba: Statistika agentligi,

Qishloqlardagi aholining doimiy aholidagi ulushi Qishloq xo‘jaligida band aholining jami band aholiga nisbati

bilan) yerni 10 yilga ijaraga olish mexanizmi kiritildi. Qishloq xo‘jaligida bozor munosabatlariga qisman bo‘lsa-da, 
o‘tish – yerdan foydalanishga bo‘lgan huquqni ta’sis etishni taqozo qilar edi. Chunki bu holatda davlat o‘zining 
mulk huquqidan qisman kechib, umumxalq manfaatlari uchun xizmat keltiruvchi yangi tipdagi ishlab chiqarish 
kuchlarini yaratgan bo‘lar edi. Natijada qishloq xo‘jaligida mehnat qilayotgan xalqning nafaqat eng kerakli ehti-
yojlarini qondirish, balki o‘z mahsulotini bozorga taklif qilish, qo‘shimcha foyda olish imkoni yaratildi.

Ikkinchidan, yerlar aylanmadagi paxta va boshqa qishloq xo‘jalik ekinlari maydoni bo‘lgan sug‘oriladigan 
yerlar hisobiga berilgan edi. Ya’ni yerning hosildorligini belgilovchi eng muhim omillardan biri – suvni taqsimlash 
masalasini ham yechishga (keyinchalik bu boradagi yechilmagan muammolar salbiy oqibatlarga olib kelgan 
bo‘lsa ham) asos yaratilgan edi.  

Uchinchidan, yerni qayta ishlash uchun turli mexanizatsiya vositalaridan foydalanish zarurati bor edi, 
chunki fermer shu vaqtgacha kolxoz va sovxozlarning traktor va boshqa mexanizatsiyalashgan anjomlari bilan 
ishlov berilayotgan katta maydonlarni oilasi kuchi bilan eplay olmas edi. Natijada davlat mavjud qishloq xo‘jalik 
mashina-texnik stansiyalari yordamida dehqonga xizmat ko‘rsatish mexanizmini ham ishga tushirdi – hozircha 
davlat qo‘lida bo‘lgan yoqilg‘i-moylash va qishloq xo‘jaligi texnikasi resurslaridan (traktor va omochlar) foyda-
lanishning bozor mexanizmi ishga tushirildi. Bo‘lajak hosilning 50% miqdoriga qadar davlat tomonidan avans 
tarzda turli kimyo va boqa zarur mollar berish va xizmatlar ko‘rsatish, O‘zagroprombank tomonidan dehqon 
(fermer) xo‘jaliklariga don va qurilish materiallari sotib olish, yordamchi xo‘jaliklar yuritishga  naqd pul shaklida 
kreditlar berishga ruxsat etildi. Davlat tomonidan o‘rnatilgan mahsulot yetishtirish va sotish rejasi miqdoriga 
nisbatan davlatning moliyaviy resurslaridan davlat banklari kanallari asosida fermerlarga avvaldan avans 
to‘lash (kreditlar berish) va rejani bajarayotgan korxonalarga kolxoz va sovxozlardan mashina va turli moddiy 
resurslarni sotib olish huquqlari berildi. Barcha barter shartnomalariga ruxsat berish va ularni ro‘yxatdan o‘tka-
zish Tashqi iqtisodiy faoliyat milliy banki zimmasiga yuklatildi.

O‘z davrida bunday prinsipial qarorlarning qabul qilinishi mamlakatimiz rivojlanish vektori mazmunini 
bo‘lajak 25 yilga belgilab berdi. Qishloq xo‘jaligi boshqaruviga xos bo‘lgan fundamental kamchiliklar tufayli 
shuncha o‘tgan davr mobaynida davlat va fermer (tadbirkor) o‘rtasidagi iqtisodiy, ijtimoiy va siyosiy munosabat-
larda o‘sha vaqtda belgilangan normalardan tashqari hal qiluvchi o‘zgarishlar yuz bermadi. 

Ta’kidlash joizki, 2016-yildan mamlakatda samarali qishloq xo‘jaligi istlohotlari o‘tkazila boshlandi. Buni 
mamakat qishloq xo‘jaligi klaster tizimiga o‘tishi bo‘ycha jadal islohotlarija ko‘rish mumkin. 

Xususan, O‘zbekiston Respublikasida tashkil yetilgan paxta-to‘qimachilik klasterlari paxta va boshqa 
qishloq xo‘jalik ekinlari hosildorligini oshirish bo‘yicha inqilobiy burilish bo‘ldi.

Bu innovatsion islohotlar bir qator ilg‘or sug‘orish texnologiyalarini joriy yetish va zamonaviy qishloq xo‘jaligi 
texnikalarini sotib olish qishloq xo‘jaligida raqamli texnologiyalar jadal sur’atlarda tatbiq etilmoqda. Raqamli 
texnologiyalar qishloq xo‘jaligiga katta foyda keltiradi, undagi xavflarni kamaytirish, inson omilini bartaraf etish, 
yo‘qotishlarni kamaytirish va qishloq xo‘jaligi ekinlari hosildorligini oshirish imkonini beradi.

Ushbu raqamli texnologiyalarni mamlakatimizdagi amaliyotda joriy etish bir necha cheklovlar bilan murak-
kablashadi. Jumladan, masalaning zaif ilmiy-texnik o‘rganilishi, bundan tashqari, ushbu raqamli texnologiyalarni 
amalda qo‘llash uchun ko‘plab fermer xo‘jaliklarida hozirda yetarli bo‘lmagan katta mablag‘lar kerak.

Bu sohada amaliy tajriba va ilmiy asoslarning yo‘qligi ham katta to‘siq, deb ayta olamiz. Biroq, bu qiyin-
chiliklarga qaramay, raqamli texnologiyalarning kelajagi istiqbolli, qishloq xo‘jaligida, ayniqsa, tashkil etishning 
klaster shaklidagi korxonalar orasida yangi texnologiyalarga qiziqish tobora ortib bormoqda.

O‘zbekiston Respublikasi Prezidentining 2020-yil 2-martdagi “2017–2021-yillarda O‘zbekiston  
Respublikasini rivojlantirishning beshta ustuvor yo‘nalishi bo‘yicha Harakatlar strategiyasini “Ilm, ma’rifat 
va raqamli iqtisodiyotni rivojlantirish yili”da amalga oshirishga oid davlat dasturi to‘g‘risida”gi PF-5953-son  
Farmoni bu borada muhim  ahmiyat kasb etadi.

Mazkur qarorda qishloq xo‘jaligida raqamli texnologiyalarni keng joriy etish chora-tadbirlari  belgilab 
berilgan bo‘lib, qishloq xo‘jaligini eskicha rivojlanishdan innovatsion rivojlantirishga olib chiqishga asos bo‘ladi.

X U L O S A  V A  T A K L I F L A R
Xulosa qilib aytganda, bugun mamlakat aholisining qariyb 50 foizi yashayotgan hududlarda, iqtisodiyot-

ning 4 to‘rtdan bir qismini tashkil etayotgan va qariyb 3,5 mln. kishi band bo‘lib turgan mazkur sohada tegishli 
islohotlarni jadallashtirish, albatta kelgusida mamlakatimiz aholisining farovonligini oshirish hamda barqaror 
iqtisodiy taraqqiyotni ta’minlashga xizmat qiladi.

O‘zbekiston qishloq xo‘jaligida Osiyocha ishlab chiqarish usuli qadimiy davrlardan beri muhim o‘rin tutib 
kelgan. Ushbu ishlab chiqarish usuli o‘ziga xos ijtimoiy-iqtisodiy tizim bo‘lib, yer egaligi, suv resurslari va agrar 
munosabatlar bilan bog‘liq bo‘lgan ko‘plab elementlarni o‘z ichiga oladi. 

Maqolada keltirilgan tahlillarga asoslanib, bugungi kunda ham O‘zbekiston qishloq xo‘jaligida ushbu 
usulning ayrim an’anaviy jihatlari saqlanib qolganligini va ular zamonaviy texnologiyalar bilan birgalikda 
qo‘llanilayotganligini ko‘rish mumkin. 

Shu bilan birga, kelgusida qishloq xo‘jaligini yanada rivojlantirish va global bozor talablari bilan uyg‘unlash-
ishi uchun yangi texnologiyalarni joriy etishda ushbu usulning foydali tomonlarini inobatga olish zarur.

